
GOUVÈNÈ HOCHUL ANONSE PWOGÈ SINIFIKATIF NAN PWOJÈ 
REKONSTRIKSYON OTOWOUT KONTE SOUFFOLK LA   

   
Koridò State Route 347 kontinye transfòme soti nan yon wout demode rive nan 

yon wout vèt 21èm syèk nan kad lidèchip Gouvènè Hochul   
   

Pwojè 71.4 milyon dola akselere a pral amelyore mobilite ak plis liy vwayaj, ak 
amelyorasyon transpò pou siklis, pyeton, ak moun ki sèvi ak bis yo   

   
Eta New York te envesti plis pase 200 milyon dola pou transfòme koridò State 

Route 347 la; Depatman Transpò a ap aktivman eksplore posiblite pou akselere 
pwochen pwojè sou koridò a   

   
   

Gouvènè Kathy Hochul te anonse jodi a pwogrè sou pwojè koridò State Route 347 la ki 
koute 71.4 milyon dola ant Gibbs Pond Road ak Hallock Road nan vil Smithtown ak vil 
Brookhaven. Pwojè a, ki te kòmanse yon ane avan anba direksyon Gouvènè a, se 
prèske yon tyè nan wout la ki fini, ak Depatman Transpò Eta New York (New York 
State Department of Transportation, NYSDOT) la k ap eksplore aktivman fason pou 
akselere faz konstriksyon fiti nan koridò a. Eta a te envesti plis pase 200 milyon sou 
koridò State Route 347 la pou kreye nouvo liy vwayaj, siyal trafik, pasaj pou pyeton yo 
ak lòt amelyorasyon nan wout la. Konstriksyon prevwa kontinye pandan sezon fredi a 
si tan pèmèt.   
   
"N ap pran mezi solid pou transfòme enfrastrikti nou an lè nou re-imagine sa yon 
sistèm transpò modèn vle di pou Long Island", Gouvènè Hochul te deklare. 
"Envestisman nou yo sou koridò State Route 347 la pral rann transpò pi an sekirite ak 
pi efikas pou moun Long Island yo ak vizitè yo, epi administrasyon mwen an ap 
kontinye envesti ak akselere pwojè fiti yo nan koridò sa a pou pi byen satisfè bezwen 
chofè yo, siklis yo, ak pyeton yo."  
   
Eta New York te deja envesti plis pase 200 milyon dola nan transfòmasyon koridò 
State Route 347 la, ak dènye faz la kòmanse yon ane anvan pwogram lan anba 
direksyon Gouvènè Hochul. Pliske gwo konstriksyon te kòmanse nan mwa avril 2022 
nan dènye faz la, yo te fouye plis pase 36,000 yad kibik tè pou enstale nouvo sèvis 
piblik anba tè epi yo te mete plis pase 11,600 yad kibik tè pou elaji wout la ak pwolonje 
chemen pou itilizasyon pataje Parks to Ports Greenway la. Anplis de sa, yo te enstale 



plis pase 5,000 pye lineyè nouvo kanalizasyon dlo ak plis pase 4,400 pye lineyè tiyo 
drenaj kont tanpèt, pandan konstriksyon sou mi soutènman yo kontinye ap avanse ak 
plis pase 1,200 yad kibik nouvo beton ak 127,000 liv fè an asye ki deja enstale. Faz 
aktyèl la sipoze fini anvan fen ane 2024 la.   
   
Pandan ke otomobilis yo pral fè eksperyans nouvo wout ki pi laj la ak medyàn yo 
plante ki anlè yo kòm yon pati nan faz konstriksyon aktyèl la, lòt itilizatè otowout yo pral 
benefisye pwodwi final la ak estasyon otobis amelyore ak zòn arè ak abri pou pyeton ki 
genyen lonbraj, ekleraj solè ak pasaj ki trè vizib ki gen kontarebou pou pyeton yo. Yo 
pral kowòdone distribisyon pano sinyalizasyon yo tou pou diminye anbouteyaj. Parks to 
Ports Greenway ki adjasan ak liy ki bay nan direksyon lès yo ap pwolonje tou nan 
pòsyon twa km la sa a kòm yon pati nan faz konstriksyon sa a.  
   
Koidò State Route 347 la se yon twonson otowout ki mezire 19 km ant Wout Eta 454 & 
25A. Ak chak faz konstriksyon ki te fini, koridò a ap transfòme an yon boulva milti-
modal, ki dirab pou anviwònman an pou otomobilis, pyeton, siklis ak itilizatè transpò 
piblik yo.  
   
Senk faz konstriksyon otou State Route 347 deja transfòme gwo seksyon nan koridò a, 
etann soti nan State Route 454 (Veterans Memorial Highway) rive Gibbs Pond Road 
ak entèseksyon ak State Route 112, ak pwojè aktyèl la ki prevwa fini nan fen 2024.  
   
Pwochèn faz Route 347 la ki prevwa pou rebati se ant Hallock Road ak Nicholls Road 
(Route 97 Konte Suffolk). DOT kounye a nan faz konsepsyon pwojè sa a epi li ap 
chèche aktivman fason pou akselere li soti nan Dat konstriksyon aktyèl yo planifye pou 
rive nan fen ane 2025/kòmansman ane 2026.   
   
State Route 347 te grandi pandan plizyè deseni soti nan yon wout livrezon fèm ane 
1950 yo pou tounen yon gwo koridò lès-wès pou otomobilis Long Island yo, ki konekte 
kominote North Shore yo tankou Port Jefferson ak Stony Brook ak plis aksè dirèk ak 
sistèm parkway eta a.  
  
Komisè Depatman Transpò Eta New York la, Marie Therese Dominguez, te 
deklare, "Lidèchip san parèy Gouvènè Hochul nan rekonstwi enfrastrikti Long Island 
lan te deja fè santi li dirèkteman pa chofè k ap pase sou asfalt fre sou Long Island 
Expressway la ak Southern State Parkway, epi anba direksyon li nou kontinye avanse 
transfòmasyon State Route 347 la. Pandan ke nou aktivman ap chèche fason pou 
akselere pwochen faz pwojè 347 la, n ap fè pwogrè enpòtan tou nan faz aktyèl la. 
Enfrastrikti se yon tranplen pou opòtinite ekonomik e nou wè sa pèsonèlman kòm 
Gouvènè Hochul ak Depatman Transpò a travay chak jou pou transfòme enfrastrikti 
New York la pou satisfè bezwen tout itilizatè wout la."  
  
Manm Asanble Steve Englebright, te deklare, "Rekonstriksyon Depatman 
Transpòtasyon NYS Route 347 la ki devan orè pwojè orijinal la se yon reyalizasyon ki 
merite selebrasyon. Atè vital sa a te transfòme soti nan sikilasyon bloke ak yon 
sibstans devlòpman aza pou li vin yon andwa vèt ki alafwa se yon plezi pou kondwi ak 



yon eksperyans estetik edifyan. Otowout re-amenaje sa a tabli yon nouvo estanda 
ekselans epi li predi amelyorasyon enpòtan ki pral reyalize apre. Sa yo enkli pi bon 
aksè ak Smith Haven Mall ak SUNY nan Stony Brook—ki se pi gwo anplwayè nan 
Long Island lan. Mwen remèsye Gouvènè Hochul dèske li fè pwojè sa vin yon 
priyorite".  
   
Nou ankouraje otomobilis yo pou yo ralanti epi kondui nan yon fason responsab nan 
tout zòn travay la. Kontravansyon yo double lè gen eksè vitès nan yon zòn travay. 
Kondanasyon pou de oswa plis vyolasyon eksè vitès nan yon zòn travay kapab lakòz 
yo revoke lisans chofè yon moun.  
   
Pou jwenn dènye enfòmasyon sou sikilasyon yo, rele 511, vizite www.511NY.org oswa 
telechaje aplikasyon mobil gratis 511NY la.  
   
Swiv NYSDOT sou Twitter nan @NYSDOT ak @NYSDOTLI. Jwenn nou sou 
Facebook nan facebook.com/NYSDOT.  
  

###  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418 
 

https://gcc02.safelinks.protection.outlook.com/?url=http%3A%2F%2Fwww.511ny.org%2F&data=05%7C01%7CViktoryia.Baum%40otda.ny.gov%7C99aa3bcc5bea4ff9ce2908dabb72c3f4%7Cf46cb8ea79004d108ceb80e8c1c81ee7%7C0%7C0%7C638028398839515483%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=9GLOgVXAqdNqVx8DBiKu3kgN1eI%2FDHHgZNkdND4OCcQ%3D&reserved=0
https://gcc02.safelinks.protection.outlook.com/?url=http%3A%2F%2Fwww.twitter.com%2Fnysdot&data=05%7C01%7CViktoryia.Baum%40otda.ny.gov%7C99aa3bcc5bea4ff9ce2908dabb72c3f4%7Cf46cb8ea79004d108ceb80e8c1c81ee7%7C0%7C0%7C638028398839515483%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=vaNm8Qdq5zysnhHY0l3Ei1AvlIymClSPZzkGEkZ9dBA%3D&reserved=0
https://gcc02.safelinks.protection.outlook.com/?url=http%3A%2F%2Fwww.twitter.com%2Fnysdotli&data=05%7C01%7CViktoryia.Baum%40otda.ny.gov%7C99aa3bcc5bea4ff9ce2908dabb72c3f4%7Cf46cb8ea79004d108ceb80e8c1c81ee7%7C0%7C0%7C638028398839515483%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=9HdnLAE85uNReaHRykfw53RtWRwKaRSpq%2BNf8O1ZK0g%3D&reserved=0
https://gcc02.safelinks.protection.outlook.com/?url=http%3A%2F%2Fwww.facebook.com%2FNYSDOT&data=05%7C01%7CViktoryia.Baum%40otda.ny.gov%7C99aa3bcc5bea4ff9ce2908dabb72c3f4%7Cf46cb8ea79004d108ceb80e8c1c81ee7%7C0%7C0%7C638028398839515483%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=Z4kn6xnshLeU0jioRDDx6whBQFwBuu2UfS1cAeezWoc%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CViktoryia.Baum%40otda.ny.gov%7C99aa3bcc5bea4ff9ce2908dabb72c3f4%7Cf46cb8ea79004d108ceb80e8c1c81ee7%7C0%7C0%7C638028398839515483%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=INdn2IWUXR2ME8c5tvTnY6%2FzEhYSxbxPcZE%2FV2J7Hkw%3D&reserved=0
mailto:press.office@exec.ny.gov

